
KANTON SARAJEVO  
Vlada Kantona Sarajevo  
Na osnovu čl. 22. i 24. stav 3. Zakona o Vladi Kantona Sarajevo ("Službene novine Kantona Sarajevo", broj 24/03 - prečišćeni tekst), Vlada Kantona Sarajevo donijela je, na 91. sjednici održanoj 8. decembra 2004. godine  
ODLUKU  
O NAČINU OBRAZOVANJA I VISINI NAKNADE ZA RAD STRUČNIH KOMISIJA, SAVJETA I DRUGIH RADNIH TIJELA KOJE OBRAZUJE VLADA KANTONA SARAJEVO I RUKOVODILAC KANTONALNOG ORGANA DRŽAVNE SLUŽBE  
I  
Ovom odlukom utvrđuje se način obrazovanja stručnih komisija, savjeta i drugih radnih tijela (u daljem tekstu: Komisija), uslovi za predlaganje i imenovanje članova Komisije, kriteriji, način ostvarivanja i visina naknade za rad članovima Komisije.  
Pod Komisijom iz stava l. ove tačke smatra se:  
· Komisija koju obrazuje Vlada Kantona Sarajevo (u daljem tekstu: Vlada), čiji članovi mogu biti ministri, savjetnici, rukovodeći državni službenici, državni službenici i namještenici;  
· Međuresorna Komisija koju, na prijedlog resornog ministra, obrazuje Vlada, čiji članovi su predstavici različitih organa državne službe;  
· Komisija koju samostalno obrazuje rukovodilac kantonalnog organa državne službe (u daljem tekstu: rukovodilac), čiji članovi mogu biti savjetnici, rukovodeći državni službenici, državni službenici i namještenici.  
Izuzetno, članovi Komisije iz stava 2. ove tačke, mogu biti i stručnjaci - vanjski saradnici, koji nisu uposleni u organima državne službe.  
Članovi komisija iz stava 2. ove tačke mogu biti angažovani najviše u dvije komisije istovremeno.  
Ova odluka ne primjenjuje se na komisije čije je obrazovanje regulisano posebnim zakonima i drugim propisima.  
II  
Komisija se može obrazovati za obavljanje sljedećih poslova i zadataka:  
· pripremanje zakona i drugih propisa, odnosno pripremanje izmjena i dopuna važećih zakona i drugih propisa;  
· prikupljanje odgovarajućih podataka i njihove analize;  
· predlaganje imenovanja i postavljenja;  
· izradu informacija i mišljenja;  
· pripremanje prijedloga i strategija po pojedinim sektorima;  
· pripremanje prijedloga prezentacionih materijala;  
· obavljanje drugih poslova i zadataka utvrđenih aktom o obrazovanju Komisije.  
III  
Aktom o obrazovanju Komisije mogu se odrediti stručna, odnosno tehnička lica koja će obavljati stručne, odnosno administrativno - tehničke poslove za potrebe Komisije.  
Akt o obrazovanju Komisije sadrži: imena i prezimena članova Komisije; naziv organa u kojem je član Komisije zaposlen; imena i prezimena stručnjaka iz tačke I stav 3. ove odluke ukoliko se imenuju za članove Komisije; imena i prezimena stručnih odnosno tehničkih lica za obavljanje stručnih, odnosno administrativno-tehničkih poslova za potrebe Komisije; poslove i zadatke Komisije; rok za izvršenje poslova i zadataka; pravo na naknadu članovima Komisije i stručnim i tehničkim licima Komisije.  
Rok za izvršenje poslova i zadataka Komisije, osim za stalne komisije Vlade Kantona Sarajevo, ne može biti duži od 90 dana.  
Prihvatanjem izvještaja o radu Komisije od strane Vlade, odnosno rukovodioca koji je obrazovao Komisiju, smatra se da su poslovi i zadaci Komisije izvršeni.  
IV  
Kriteriji za utvrđivanje visine naknade za rad članova Komisije su:  
· složenost oblasti za koju se obrazuje Komisija,  
· potrebna stručnost,  
· potreba rada na terenu,  
· obuhvat različitih oblasti,  
· obim poslova i zadataka i potrebno vrijeme rada,  
· precizno određeni rokovi za izvršenje poslova i zadataka i  
· broj održanih sjednica stalnih komisija, pod uslovom da se održi najmanje jedna sjednica mjesečno.  
V  
Članu Komisije pripada naknada za rad u Komisiji, u visini do 50% prosječne isplaćene neto plaće po zaposlenom ostvarene u Kantonu Sarajevo prema posljednjem saopštenju Federalnog zavoda za statistiku objavljenog u "Službenim novinama Federacije BiH", (u daljem tekstu: Kanton).  
Za učešće u radu komisije iz člana 33. poslovnika Vlade Kantona Sarajevo ("Službene novine Kantona Sarajevo", broj 2/02), njenim članovima pripada naknada do visine prosječne isplaćene neto plaće po zaposlenom ostvarene u Kantonu, prema posljednjem saopštenju Federalnog zavoda za statistiku objavljenog u "Službenim novinama Federacije BiH".  
VI  
Vlada, odnosno rukovodilac, u skladu sa aktom iz tačke III ove odluke, na prijedlog predsjednika Komisije, donosi poseban akt kojim se utvrđuje visina naknade za svakog člana Komisije pojedinačno, na osnovu kriterija iz tačke IV ove odluke.  
Stručnom licu iz tačke III stav l. ove odluke, pripada naknada najviše do 60% iznosa iz tačke V stav l. ove odluke.  
Tehničkom licu iz tačke III stav l. ove odluke, pripada naknada najviše do 30% iznosa iz tačke V stav l. ove odluke.  
VII  
Ukupna godišnja naknada člana Komisije, po osnovu rada u jednoj ili više komisija, u toku kalendarske godine, ne može biti veća od najvišeg iznosa naknade iz tačke V ove odluke, pomnoženog sa 12.  
VIII  
Ministarstvo finansija Kantona Sarajevo će vršiti kontrolu isplate naknade članovima Komisije u skladu sa ovom odlukom, u toku kalendarske godine, te obustaviti isplatu naknade onom članu Komisije, čija ukupna naknada prelazi iznos utvrđen u tački VII ove odluke.  
Vlada i resorna ministarstva dužni su Ministarstvu finansija Kantona Sarajevo dostavljati tromjesečne izvještaje o visini isplaćenih naknada članovima komisija.  
IX  
Ova odluka primjenjuje se od dana objavljivanja u "Službenim novinama Kantona Sarajevo".  
Broj 02-05-26427-12/04
8. decembra 2004. godine
Sarajevo  

Premijer
mr. Denis Zvizdić, s. r.

KANTON SARAJEVO  
Na osnovu člana 22. i 24. stav 2. Zakona o Vladi Kantona Sarajevo ("Službene novine Kantona Sarajevo", broj 24/03 - prečišćeni tekst), Vlada Kantona Sarajevo donijela je, na 113. sjednici održanoj 9. maja 2005. godine,  
ODLUKU  
O DOPUNAMA ODLUKE O NAČINU OBRAZOVANJA I VISINI NAKNADE ZA RAD STRUČNIH KOMISIJA, SAVJETA I DRUGIH RADNIH TIJELA KOJE OBRAZUJE VLADA KANTONA SARAJEVO I RUKOVODILAC KANTONALNOG ORGANA DRŽAVNE SLUŽBE
I  
Iza tačke I Odluke o načinu obrazovanja i visini naknade za rad stručnih komisija, savjeta i drugih radnih tijela koje obrazuje Vlada Kantona Sarajevo i rukovodilac kantonalnog organa državne službe ("Službene novine Kantona Sarajevo", broj 5/05), dodaje se tačka Ia, koja glasi:  
"Ia.  
Komisije iz tačke I stav 2. al. l. i 2. ove odluke rade izvan radnog vremena organa državne službe, a samo izuzetno, ako to zahtijeva priroda ili hitnost obavljanja zadatka zbog kojeg je komisija obrazovana, mogu raditi i u toku radnog vremena, s tim da se to ne odražava negativno na obavljanje redovnih poslova zaposlenika državnog organa- člana komisije.  
Komisija iz tačke I stav 2. alineja 3. ove odluke, ukoliko se obrazuje za izvršenje redovnih poslova iz djelokruga organa državne službe, obavlja svoje poslove u i radnom vremenu, a naknada za rad u komisiji pripada samo onim članovima komisije koji nisu zaposlenici u organu državne službe u kojem je obrazovana komisija.  
Izuzetno, ako to zahtijeva priroda ili hitnost obavljanja zadatka, zbog kojeg je komisija i obrazovana, Komisija iz tačke I alineja 3. ove odluke može raditi i izvan radnog vremena, ali najviše 10 sati sedmično i u tom slučaju članovima komisije, koji su zaposlenici organa državne službe koji je obrazovao komisiju, pripada pravo na naknadu za prekovremeni rad.".  
II  
U tački III stav 2. Odluke na kraju teksta tačka se zamjenjuje zarezom i dodaju riječi: "vrijeme u kojem komisija radi- u radnom vremenu ili izvan radnog vremena i za koliko sati sedmično prekovremenog rada pripada naknada članovima komisije- zaposlenicima iz tačke Ia stav 3. ove odluke"  
III  
U tački V dodaje se stav 3. , koji glasi:  
"Rad u komisiji iz tačke I ove odluke, bez obzira da li se rad komisije obavlja u toku ili izvan radnog vremena organa državne službe, isključuje pravo na obračun naknade za prekovremeni rad, izuzev u slučaju iz tačke Ia. stav 3. ove odluke.".  
IV  
U tački VI stav 1. briše se.  
V  
U tački VIII daje se novi stav 3., koji glasi:  
"Komisijama obrazovanim do stupanja na snagu ove odluke izdaće se nova rješenja u skladu s ovom odlukom."  
VI  
Ova Odluka primjenjuje se od dana objavljivanja u "Službenim novinama Kantona Sarajevo".  

